
La Stéila dla Elpes

La Stéila dla Elpes

Stéila da mont, simbul dl bel ies tu,
gherda y de rion, te manténies cassu,
pléina de forza, ma zebila y fina,

de duc i ciofs ies tu la regina.

Ti reiam ie la montes, | crép ti ciastel,
tu stes de verdia da bén y da mel;
vént y bulifes, téune y tarlui,

fréit y tampesta, ie da té cunesciui.

Ma tu ne trémes, ne t’ fejes dainora,
passa | mel séura té ora;

tu céles al ciel che ie brum y lucént,
y restes blancia, restes d’arjént.



